
Доллар — 84,26

Евро — 91,85
Валютёйы аргъБоныхъёд Хурыскаст — 04,20

Хурныгуылд — 19,42Боны дёргъ — 15,22
Республикёйы гидрометцентр куыд хъусын кёны, афтёмёй абон, 24 июны, нё

уардзён. Уёлдёфы температурё республикёйы — 25-30 градусы хъарм, Дзёуджы-
хъёуы — 25-27 градусы хъарм. 12 +

Ёвзонгдзинад цин кёнын уарзы.
КОЧЫСАТЫ Мухарбег

2023 азы 24 июн — хурхётёны мёйы 24 бон, сабат Аргъ 10 сомы

Сывёллёттён рав-
дыстой патрулон хёд-
тулгё, стёй, зёлон
ёмё рухсон сигналтё
куыд кусынц, уыимё сё
базонгё кодтой. Экскур-
сийы архайджытён ав-
тоинспекцийы куысты
тыххёй хабёрттё ра-
дзырдтой.
Уымёй уёлдай, скъо-

ладзауты базонгё код-
той кинологон служ-
бёйы куыстимё. Фёд-
агурёг куыйты цавёр
уавёрты дарынц ёмё
сё бардзырдтё ёххёст
кёныныл куыд ахуыр
кёнынц, автоинспектор-
тё ёвзонг уазджытён
уыдёттё равдыстой.
Сывёллёттё мидис-
джын экскурсийё ра-
зыйё баззадысты.

Нё уацхёссёг 

ЗЫНАРГЪ ЁМБЁЛТТЁ!

Зёрдиаг арфё кёнын Цёгат Ирыстоны лёппутё ёмё чызджытён Уёрёсейы
фёсивёды боны фёдыл!
Курдиатджын, цардбёллон, сфёлдыстады цёхёримё, сымах кёддёриддёр

уёндон ёмё ныфсджынёй цёут размё, уёлахиз кёнут царды фёлварёнты,
архайут уе 'рвылбоны цардмё исты хорз ногдзинёдтё бахёссыныл. Ёмё уый у,
ёцёгдёр, нё фёсивёды сёйрагдёр хёс!. Ёмё мах дёр, уё хистёртё,
хуымётёджы нё зёгъём — "Ёрыгёттё сты нё сомбон".
Ёз сёрыстыр дён Ирыстоны фёсивёдёй ёмё мын тынг ёхсызгон вёййы, се

сгуыхтдзинёдты, ёнтыстыты тыххёй куы фехъусын, семё куы фембёлын, уёд!
Фехъусын дзы диссаджы фарстытё, ног хъуыдытё, фёндтё. Сё иу бакастёй
дёр бёрёг вёййы — ис сын, цы зёгъой, цёй тыххёй аныхас кёнон семё, сёй-
рагдёр та у, сё райгуырён Ирыстонён хорздзинады бацёуынмё кёддёриддёр
цёттё кёй сты, уый. 
Уёлдай арфё ракёнын мё фёнды нё волонтертё ёмё бархионтён. Волон-

терты змёлд нём рагёй ис, ссис дзыллон, граждайнаг ёхсёнады институт. Мин-
гай лёппутё ёмё чызджытё се стыр хёсыл нымайынц, тыхст уавёры чи ис, уы-
цы адёмы фарсмё балёууын, се 'ххуысы хай сын бакёнын.
Сымахмё кёсгёйё, ме 'взонг хёлёрттё, ёз иу уысм дёр дызёрдыг нё

фёкёнын нё республикёйы рухс фидёныл. Архайут, кусут, цёут размё, бантыс-
дзён уын, уырны мё!
Амондимё цёрут, ёнёниз ут, уё хорз нысантё ёмё бёллицтё уё царды

рацёуёнт!
Сергей МЕНЯЙЛО,

Цёгат Ирыстоны Сёргълёууёг

НЁ ЗЫНАРГЪ ИРЫСТОНЫ ЛЁППУТЁ ЁМЁ ЧЫЗДЖЫТЁ!

Арфё уын кёнын Уёрёсейы фёсивёды боны фёдыл!
Ёрыгон бонтё алы адёймагён дёр сты йё царды амондджындёр ёмё

рёсугъддёр рёстёг, рухс бёллицты ёмё сфёлдыстадон ёнтыстыты, ахъаззаг
нысанты дуг. Сымахён уе 'взонг зёрдёты хъару, уё фидар зонд, ёрттиваг ног
бёрзёндтём тырнындзинады фёрцы бантысы, уё размё цы нысантё сёвёрут,
уыдон царды рауадзын.
Мах, уё хистёртё, сёрыстыр стём уе 'нтыстдзинёдтёй ахуыры, фёллойы,

наукёйы, спорты, культурёйы. Нёй, ёвёццёгён, нё царды ахём къабаз, сымах
размё кём нё цёут, уё хорз хъёппёристёй, разёнгарддзинадёй, зонындзи-
нёдтёй уёхи раппёлинагёй кём нё равдисут. Тёккё абон дёр уё бон у нё
уарзон Ирыстоны, не стыр Уёрёсейы хъысмётыл, сё сомбоныл дзуапп дёттын.
Бузныг уын зёгъын, уё Фыдыбёстёмё, Райгуырён бёстёмё уарзондзинады
тыххёй. Уёлдай арфё кёнын нё сёрён, ныфсхаст лёппутён, хёрз ёрёджы цы
ёрдзон фыдбылызты бахаудтам, уым цы ахъаззаджы ёххуыстё кодтат цёрджы-
тён, уый тыххёй. Уым сымах равдыстат нё адёмы хуыздёр миниуджытё, уё цё-
рёнбон бирё!
Тынг бёллын, цёмёй уё алчи царды ссара йе 'цёг бынат, ныфсджынёй кёса

йё сомбонмё, ёхсёнадён уа хъёугё адёймаг. Ёнёниз ёмё амондджын ут!
Царды хорздзинёдтёй уын кёддёриддёр хай уёд!

ТУСКЪАТЫ Таймураз,
Цёгат Ирыстон-Аланийы Парламенты Сёрдар

Зындгонд куыд у, афтё-
мёй 2021 азы августы
Сергей Меняйлойён сёр-
магонд фембёлд уыд Пре-
зидент Владимир Путини-
мё. Уыцы фембёлды фёс-
тиуёгён фидаргонд ёрцыд
Цёгат Ирыстоны дард-
дёры социалон-экономи-
кон райрёзты сёраппонд
Президенты амынддзинёд-
ты номхыгъд. Уыцы
гёххётты бёстон хыгъд
ёрцыдысты фыццаградон
ёгъдауёй саразинаг ёмё
сцалцёггёнинаг ахсджиаг-
дёр социалон объекттё,
стёй дзы бынат разынд
республикёйы дарддёры
райрёзтён ахъазгёнёг
мадзёлттён дёр. Ныр ацы
фембёлды архайджытё
ногёй ёркастысты, Прези-
денты амынддзинёдтё
куыд ёххёстгонд цёуынц,
уымё. Сёрмагондёй ёр-
дзырдёуыд 2030 азы онг
РЦИ-Аланийы экономикон
райрёзты бындурондёр
проекттыл. 

— Уыцы нысантыл кус-
гёйё, республикё уёрёх

пайда кёны федералон Хи-
цауады ёххуысы ёппёт
фадёттёй дёр. Кёй зё-
гъын ёй хъёуы, уыцы ёх-
хуыс хорзёрдём ахады
республикёйы экономикон
хъомысыл, ахадгё инвести-
цион технологитё царды
рауадзыныл. Сёрмагондёй
мё фёбёрёг кёнын фён-
ды, УФ-йы Экономикон
рёзты министрады 'рды-

гёй дёр Цёгат Ирыстонён
ёппётвёрсыг ёххуыс кёй
ис, уый. Не 'ппёт хъёппё-
ристём дёр министрады
бёрнон кусджытё се 'ргом
раздахынц, не'ппёт фён-
дёттён дёр аргъ
скёнынц, — загъта Сергей
Меняйло.

(Кёрон 2 фарсыл)

Ёдасдзинад 

Амынддзинёдтё
сывёллёттён
Фыдбылызтёй бахи-

зыны фёдыл куыст ёх-
хёст кёнгёйё, Мёздё-
джы районы автоин-
спектортё Советон по-
селочы скъолайы арёзт
лагермё цёуёг ахуыр-
дзаутён экскурси са-
рёзтой.

Ацы питомник сарёз-
той компани "ФАТ-АГРО"
ёмё Картофы А.Г. Лорхы
номыл федералон ирта-
сён центр.
Питомникы ёрзайын

кёнынц садзинаг карто-
фы ахъаззаджы хуызтё.

Кусёндоны ис фыдыбёс-
тон ёмё фёсарёйнаг
картофы 200 хуызы (адо-
нёй ёппётёй ахъаззаг-
дёртыл нымад сты карто-
фы мёнё ахём хуызтё:
"Садон", "Спринтер"
ёмё "Алани"). Низёф-
тауджытё хохы уавёртё
кёй нёй, уый нымай-
гёйё, картофы хуызтё
сты иттёг ёнёниз.

Нё уацхёссёг

Алагиры 
районёй

Хёрзхъёд 
картофы
мыггаг

Уёллаг Зджыды ку-
сы ёвёджиауы питом-
ник "Картофы ёнёниз
хуызты банк".

24 июны — Уёрёсейы фёсивёды бон

Бёрёгбоны арфётё

Ёрёджы РЦИ-Аланийы
Сёргълёууёг Сергей
Меняйлойы хъёппёри-
сёй арёзт ёрцыд ацы
мадзал. Ахём хуызы нё
республикё балёууыд
хъыгдард Белгороды
фарсмё. Цас уыдзысты
уазёгуаты сывёллёттё,
уый нырма бёрёг нёу,
фёлё Ирыстон сё зёр-
дёмё кёй фёцёудзён,
уый.

— Нё уазджытён рав-
дисдзыстём Ирыстоны
уёлдай зындгонддёр бы-
нёттё, базонгё сё кён-
дзыстём культурёимё,
скёндзыстём сын улё-
фён ёмё ёнёниздзина-
ды программётё. Санато-
риты улёфдзысты нёхи
сывёллёттимё, кёй зё-
гъын ёй хъёуы, кёрёдзи
дёр базондзысты ёмё
бахёлар уыдзысты, —
загъта РЦИ-Аланийы фёл-
лой ёмё социалон рёзты
министр Айдарты Алинё.

Сывёллёттёй уёлдай,
Ирыстонмё ёрцыдысты
Черниговы районёй 24

ацёргё адёймаджы, уы-
дон улёфдзысты Дзёу-
джыхъёуы "Забота"-йы.

ГОБОЗТЫ Агуындё,
къам систа 

ХЪАЙЫРТЫ Дианё

Скъоладзауты фёлладуагъд

Уазджытё — Ирыстоны
Иумёйагёй РЦИ-Аланимё ёрхёццё сты 102 сы-

вёллоны, семё — ёхсёз хистёры Белгородёй.
Уыдон арвитдзысты сё улёфён бонтё "Тё-
мискъ", "Урсдон" ёмё "Ёвзонгад"-ы санаториты.

Музейы Парламенты
Сёрдар аныхас кодта, ны-
рыккон аивады фестивал "
Аланикё"-йы фёлгёты
Дзёуджыхъёумё ёрцё-
уёг,  Пушкины номыл пад-
дзахадон музейы директор
Елизаветё Лихачеваи-
мё. Мемориалон комп-
лекс арёзт у: Севасто-
поль, Баку, Ейск ёмё Ле-
нинграды ёфсёддон-ден-
джызон училищёты ёхсёг
бригады хёстонтё,  18-

аздзыд ёрыгон курсантты
номыл. Мемориалон комп-
лексён бындур рав-
зёрстой  Майрёмададжы
колхозты бёхдонтё кём
уыдысты,  уыцы ран.
Фыдыбёстёйы Стыр
хёсты рёстёджы ам  кур-
санттё тугкалён тохы
хъахъхъёдтой Майрём-
адаг ёмё знаджы нё
бауагътой Арвыкомы фён-
дагмё рахизын.

Музейы ис, йё хъёбул
кёмён нал ёрыздёхт
хёстёй, уыцы мадёлтён
сёрмагонд зал дёр. Суар-
гом хъахъхъёнджыты му-
зей, Цёгат Кавказы чысыл
музейты ёмрёнхъ ссис,

проект "Аланикё"-йы ар-
хайджытёй иу. Ацы проек-
ты мидисмё хаст ёрцыд
аивады  ивгъуыд ёмё ны-
рыккон рёстёджы  хъуы-
ды.
Парламенты Сёрдар

стыр аргъ скодта ног арт-
тыгъдадён. Рахуыдта йё,
нё историйы арф мотивтё
бахъахъхъёныны нырык-
кон рёстёджы мадзал.

— Афтё мём кёсы
ёмё вазыгджын хъуыддаг
у, ахём  музейтё ёр-
мёстдёр чысыл регионты
кёй  сты, уый.  Майрёма-
даджы  ёмё иннё хъёу-
тёй фёсивёдён  фадат
ис ардём цёуынён ёмё
кёддёры хёсты азты
азёлдмё ёрыхъусынён,
Фыдыбёстёйы сёрап-
понд нё хистёр фёлтёр
знаджы ныхмё цы стыр
хъёбатырдзинад равдыс-
той, уыцы темё бёлвырд-
дёр банкъарынён, —
дзырдта Тускъаты Тайму-
раз.
Парламенты Сёрдар

Елизаветё Лихачеваимё
сё  ныхасы систой, Фы-
дыбёстёйы Стыр хёсты
кавказаг архайджыты тых-
хёй фаг кёй нё цёуы
дзырд, ахём фарста 

— Мах зонём егъаудёр
тохы цаутё: Сталинрад,
Курскы къёлёт, Ленин-
грады блокадё, ёрдёг-
сакъадах Керчыл тох, опе-
раци " Багратион", фёлё
кавказаг истори Фыды-
бёстёйы Стыр хёсты кё-
ронмё ёвдыст не ‘рцыд.
Ахём мемориалтё куы ба-
бёрёг кёны адёймаг,
уёд бамбары, чи сё
арёзта, уыцы адёймёгтё
хёсты архайджытё кёй
уыдысты. Нё хёс у, зёр-
дыл  сё дарын, фёлё сыл
дзурын нырыккон аивады
ёвзагыл, паддзахады хи-
цауиуёггёнёг оргёнти-
мё ёмархайды хъуыдда-
гёй, — загъта Елизаветё
Лихачева.

ЛОХТЫ Фатимё

Фестивал

Суаргомы музейы...
22 июны Мысён ёмё хъыггёнён боны фёлгё-

ты, РЦИ-Аланийы Парламенты Сёрдар ТУСКЪА-
ТЫ Таймураз бабёрёг кодта Майрёмададжы
Суаргомы музей. Ёрзылд мемориалон комплексы
ёппёт залтё ёмё Аллейыл, Ёнусон арты цур та
ёдзёмёй алёугёйё ссардта ёдзард хёстонты ном.

Нысантё

Дарддёры социалон-
экономикон райрёзты 
фыццаградон нысантё

Ацы бонты Уёрёсейы экономикон рёзты министры
хёдивёг Сергей НАЗАРОВ радон кусёг балцы уыд
Цёгат Ирыстоны. Федералон министры хёдивёгён
Дзёуджыхъёуы цы бирё фембёлдтытё скодтой, уы-
донёй иу уыд РЦИ-Аланийы Сёргълёууёг Сергей
МЕНЯЙЛОИМЁ. Фембёлды архайджытё стыр ёр-
гом аздёхтой республикёйы дарддёры размёцыды
сёйрагдёр фёндёгтё, фёбёлвырд кодтой социалон-
экономикон райрёзты фыццаградон пълантё.



№ 111 (25840) 2023 АЗЫ ХУРХЁТЁНЫ МЁЙЫ 24 БОН2

Дзёуджыхъёуы наукон
центры директор, исто-
рион наукёты кандидат
Цыбырты Алексей куыд
радзырдта, афтёмёй
Скёсён зонынады инсти-
туты директор, филосо-
фон наукёты доктор Гар-
ник Асатрянимё ба-
дзырдтёй иу у, ирон
ахуыргёндты куыстытё
Нидерланды адёмты
‘хсён академион рауагъ-
дады ныммыхуыр кёнын.
Рауагъдадёр бындур
ёвёрд ёрцыд 1683 азы
ёмё дунейы алы рётты
ёрвылаз дёр рауадзы 275
журналы ёмё 1200 ног
чиныджы гуманитарон
ёмё социалон наукёты
къабазы.

"Рагагъоммёйы бё-
рёггёнёнтём гёсгё,
Ирыстоныл дзурёг ёр-
мёджытё нысан кёнём
дёсмё ёввахс рауадзын.
Ёнёмёнг хъёугёйыл ны-
майём уёлдёр амынд
рауагъдады чиныгкёс-
джыты нё адёмы исто-
рийы, ёвзаг, культурё
ёмё археологиимё ба-
зонгё кёнын. Уымёй
уёлдай, ацы къабёзты
раззагдёр специалистты
ёргом раздахын, фёса-
рёйнаг ёвзёгтём сын
сё куыстытё тёлмац кё-
нын йёхимё райста
Уёрёсейаг-сомихаг уни-
верситеты Скёсён зоны-
нады институт, уый фё-
дыл арфё кёнын Гарник
Серобы фыртён," — загъ-
та Цыбырты Алексей.
Бадзырды дыккаг про-

ект, нырыккон ёмё рагон
сомихаг ёвзаг базонын-
мё чи тырны, уыцы ёры-

гон ахуыргёндтён дётты
уёрёх фёндаг Матенада-
раны, стёй ацы фёскав-
казаг республикёйы ён-
дёр архивты ёрмёджы-
тимё кусынён.

"Нё наукёйы рёзтён
ацы хъуыддаг ахъаз у.
Цалдёр азы размё алан-
ты байзёддёгты темё-
йыл бирё цыд ныхас, уёд
хъуыстам уайдзёф дёр,
зёгъгё, нё ахуыргёндтё
кём сты. Бирё хабёрт-
тыл бакуыстам, фёлё ацы
темёйыл ёрмёджытё
фылдёр сты фёсарёйнаг
ёмё уырыссаг авторты
иртасён куыстытё. Басга-
рын хъёуы ёндёр хуызы
дёр, хъуамё нём уа нё-
хи специалисттё, стёй
архивты ёрмёджытё,
кёцытё фадат дёттынц,
аланты байзёддёгтё
ирёттё кёй сты, уый тых-
хёй информаци ссарын.
Специалистты бакусын
хъёуы Ираны, Калачы
ёмё Ереваны архивты.

Уымё гёсгё, Сомихмё
ахуыр кёнынмё арвит-
дзыстём дёс адёймаджы
онг, рагон ёмё нырыккон
сомихаг ёвзаг сахуыр кё-
нын кёй фёнды, уыдоны.
Дыууё азы ахуыры фёс-
тё сын фадат уыдзён ар-
хивты ёрмёг агурын.
Дёргъвётин у архайд,
фёлё дзы гёнён ис,
ёмё ног историон гёх-
хёттытё ссарой," — зё-
гъы Цёгат Ирыстоны
гуманитарон ёмё
социалон иртасёнты ин-
ституты директор, исто-
рион наукёты доктор,

профессор Хъаныхъуаты
Зёлинё.
Мадзалы комкоммё

бастдзинады фёрцы ар-
хайдта Сомихы минёвар,
Уёрёсейаг-сомихаг уни-
верситеты индо-ирайнаг
программёйы разамонёг,
профессор Виктория
Аракелова. Радзырдта,
магистратурёйы студент-
тён цы уавёртё арёзт
ёрцёудзён, уый тыххёй:
цёрёнуат, ахуыр уыдзён
лёвар, исдзысты стипен-
ди. Ёппёт хёрдзтё дёр
йёхимё райста базара-
дон базё "Чиба", йё
разамонёг Цыбырты
Къахабер. Журналистты
фарстытён радта бёстон
дзуаппытё.
ЦИПУ-йы ирон филоло-

гийы факультеты декан,

ирон ёвзагзонынады ха-
йады наукон кусёг Гуы-
тъиаты Эльмирё фехъу-
сын кодта, паддзахадон
фёлварёнты рёстёг
диплом иттёг хорз бё-
рёггёнёныл чи бахъахъ-
хъёдта, уымён бамбарын
кодта, йё бон кёй у ацы
проекты архайын. Иннё
адёймаг куырдиат бадёт-
тынмё ёрцыд Хуссар
Ирыстонёй. Ацы проекты
архайын йё зёрды кё-
мён ис, уыдонмё домён-
тё сты: гуманитарон ахуы-
рад, сомихаг, ирон, уы-
рыссаг ёвзёгтё хорз зо-

нын; иртасён куыстмё
арёхсын. Проект царды
рауадзынён арёзт ёр-
цёудзён сёрмагонд къа-
мис историктё, лингвист-
тё, ёндёр гуманитарон
наукёты минёвёрттёй.
Уыдон равзардзысты
ахуырмё ёрвитыны аккаг
фидёны ахуыргёндты, сё
кармё нё кёсгёйё.
Куырдиёттё исы Цёгат
Ирыстоны гуманитарон
ёмё социалон иртасёнты
институты директор Хъа-
ныхъуаты Зёлинё, Дзёу-
джыхъёуы Сабырдзинады
проспекты 10-ём хёдза-
ры.

ХУЫБИАТЫ Ларисё,
къам систа

ХЪАЙЫРТЫ Дианё

Наукё

Ёмгуыстады бадзырд
Уёрёсейаг-сомихаг университеты Скёсён зоны-

нады институт ёмё Дзёуджыхъёуы наукон центр
бафыстой ахуырады ёмё медиайы къабёзты ём-
гуыстады фёдыл бадзырд. Уымёй уёлдай, нё
центры минёвёрттён кусгё фембёлдтытё уыд
Сомихы академион ёмё наукон ёхсёнады минё-
вёрттимё. Дзёуджыхъёумё сыздёхгёйё, нё рес-
публикёйы минёвёрттё бёстондёр базонгё код-
той журналистты сё балцы хатдзёгтимё.

Амынд операци цы
бон райдыдта, уыцы
бонёй фёстёмё Ел-
хотёй рацёуёг иу-
мёйаг практикёйы
ёфсёддон дохтыр
Денис Сладков ис
Украинёйы. 

— Фараст мёйы
дёргъы Денис фрон-
ты раззаг хаххы уё-
вёг акъоппытё ёмё
блиндажты цард.
Хёсты быдырёй фё-
цёфуёвёг ёфсёд-
донты хаста ёдас
ранмё ёмё сын ме-
дицинон ёххуыс код-
та. Иунёг хатт дёр отпусчы чи нё уыд, уыцы ёфсёд-
дон дохтыр Сладковы архайдён хёстон уавёрты ис
стыр ахадындзинад. Ёфсёддон дохтыры ёххуыс ёп-
пётёй фылдёр кём хъёуы, арёх Денисы барвитынц
ахём рёттём, — загъта Кировы районы администра-
цийы минёвар.
Тёссаг уавёрты адёмы ирвёзын кёныны тыххёй

Уёрёсейы Президент Владимир Путины Указмё гёс-
гё Денис Сладковы схорзёхджын кодтой паддзахадон
хёрзиуёг "Фёцёймёлджыты аирвёзын кёныны тых-
хёй" майданёй.

Нё уацхёссёг

Хёрзиуёг

Ёфсёддон дохтыры
ёххуыс

Сёрмагонд ёфсёддон операцийы тёлмы фё-
цёфуёвёг ёфсёддон службёгёнджыты аирвёзын
кёныны тыххёй Цёгат Ирыстонёй рацёуёг ёф-
сёддон дохтыры схорзёхджын кодтой майданёй.

Лохты Фатимё йе 'ргом
хуыйёджы дёсныйадмё
сабибонты рёстёг дёр
здёхта, фёлё ацы дёс-
ныйадёй бизнесы куыст
кёныны фадат кёй уы-
дзён, сылгоймаг уый ён-
хъёл нё уыд. Социалон
фидыды ёххуысёй Фати-
мё национ уёлёдарёс
хуыйы.
Сылгоймаг бирё азты

дёргъы алыхуызон куыс-
тытё кодта, фёлё хи
куыстуат байгом кёныны
фадат кёй ис, уый базон-
гёйё, Фатимё йё рагон
бёллиц сёххёст кодта
ёмё ныр хаццоны ист
агъуысты хуыйы аив уё-
лёдарёс.
Ныридёгён Цёгат

Ирыстоны фидаргонд ёр-
цыд 644 социалон фиды-
ды. Программёмё гёсгё,
адёймагён  ис лёвёрд
ын ёхцатё хи куыстуат
кёнё хи ёххуысадон
хёдзарад байгом кёныны
хъуыддагыл бахардз кё-
ныны бар.

Дмитрий кёй байгом
кодта, уыцы хёдтулгёцал-
цёггёнён ёрмадзмё
хёдтулгё банывыл кё-
нынмё радтынмё адём
цалдёр боны дёргъы  ра-
ды фёлёууынц. Дмит-
рийы ёрмадз хёдтулгётё
цалцёг кёнынён хъёугё

ёппёт кусёнгёрзтёй иф-
тонггонд у.
Ацы аз бёстёйы Хица-

уад социалон фидыдтыты

программё сёххёст кё-
нынён радих кодта 30
миллиард сомёй фылдёр.
Пайдайаг проекты фёрцы
адёмён ис сё материа-
лон уавёр фёнывыл кё-
ныны фадат.

ГУГКАТЫ Жаннё

Программё

Социалон фидыдтыты фёрцы адёмён ис хи
куыстуат байгом кёныны фадат. Адёймаг лёвёрд ёх-
цайё балхёны кусёнгёрзтё ёмё ёмбёлгё ёрмёг. 

Хи куыстуатён

Ацы адёймёгты аххос-
джын кёнынц Уголовон
кодексы 228.1-ём
статьяйы 4-ём хайы пункт
"г"-йы ("Информацион-
телекоммуникацион хы-
зёг "Интернет"-ёй пайда
кёнгёйё ёмё рагацау
бафидаугёйё, цалдёр
адёймаджы наркотиктё
ёнёзакъонёй ауёй кё-
нынмё бахъавыдысты")

амынд фыдракёнд сара-
зынёй.
Слестгёнджыты ныхас-

мё гёсгё, фыдракёнд
саразынёй кёй зылын
кёнынц, уыцы нёлгой-
мёгтё, ёбёрёг адёй-
магимё баныхас кён-
гёйё, Бетъырбухёй Цё-
гат Ирыстонмё нарко-
тиктё хёлиу кёнынмё
ёрбацыдысты. Дзёуджы-
хъёуы уёвгёйё, фыд-
гёнджытё се 'мдзёхдо-
нёй базыдтой наркотикты
сусёг ёвёрёны бынат
ёмё дзы метадон райс-
той. Наркотикы 4 сусёг
ёвёрёны саразын кё-
мён бантыст, барад-
хъахъхъёнёг оргёнты
кусджытё нё республи-
кёйы уыцы уазджыты
баурёдтой.
Уголовон хъуыддаг

барвыстой Дзёуджыхъё-
уы Ленины районы тёр-
хондонмё биноныг ыл
ёрныхас кёнынмё.

РЦИ-Аланийы 
Прокуратурёйы
пресс-службё 

Цёстдард

Сусёг 
ёвёрёнтё
Цёгат Ирыстоны

Прокуратурё Астёук-
каг Азийы республикё-
тёй иуёй нём ёрбацё-
уёг дыууё нёлгойма-
гыл арёзт уголовон
хъуыддаджы зылын-
гёнёг хатдзёг сфидар
кодта. 

Суанг европёйаг бёстё-
тён дёр медицинон ёмё
социалон фёдзёхстад сты
риссагдёр бынёттё. Уёд
хъуамё азиаг бёстётё
бынтон фёсте баззайой.
Фёлё, куыд рабёрёг, аф-
тёмёй Бутаны цёрджытё
ёппёт низтё дзёбёх кё-
нынц лёвар, иунёг капекк
дёр дзы нё райсдзысты.
Бутаны къарол куыд фёзё-
гъы, афтёмёй адёмы
фёрныгад йё сёйраг ны-
сан у. Ам ма бацамонын
хъёуы, къаролад медици-
нёйы дыууё хайы дёр кёй
рёзын кёны, уый. Ома, ны-
рыккон ёмё традицион ме-
дицинё. Дыууёйё дёр сты
ёмбар. Алы бутайнаг йё-
хёдёг ёвзары, кёцы дох-
тырмё йын цёугё у, уый.
Хицауад стыр ёхца дих кё-
ны социалон инфраструкту-
рёйы рёзтён. Иннё дис-
саг: Бутаны ёнёхёдзар
адём нёй, уынгты нё цё-
рынц, нё рахау-бахау кё-
нынц.
Бёстёйы къарол куыд

бауынаффё кодта, афтё-
мёй алы ёнёхёдзар
адёймагён дёр дих кё-
нынц зёххы хай, уым адёй-
маджы бон хёдзар саразын
у ёмё дзы йё бинонтимё
цёрын. Къароладён йё бон
цас у, уыйас ёххуыс кёны
арёзтады, адём афтёмёй
уынджы не сты. Ноджы дзы
ёххуыс уыйас нё бахъёуы,
цёрджытё нё нуазынц карз
нозт, нё пайда кёнынц
алыхуызон хъылмайё, цы-
ренгёнён хъёзтытёй нё
хъазынц. Куыдёй хъуамё
фесёфа йё хёдзар адёй-
магён?!

Бутаны 2000 азёй
фёстёмё кусы Амонды
министрад, йё фёрёзтё

комкоммё арёзт сты адё-
мы аккаг цардмё, се ‘ппёт
домёнтём. Уыдон ёрфарс-
тытё кёнынц, бынётты
кусынц, уавёр иртасынц.
Уымён гёнён нёй, ёмё
дзы адём сыдёй мёлынц,
къаролады разамынд та уы-
мён ницы зонынц. Цёр-
джытимё бастдзинад фи-
дар у, тынг дзёбёх кусы.
Уёддёр, цымё, Амонды
министрады архайд цёимё
баст у? Уый адёмы хъёсты-
тё ёмбырд кёны, сё фён-
дёттё сын ёххёст кёны,

къаролады бон цы царды-
уаджы уавёртё аивын у,
уыдон ивы. Адём ёххуыс
исынц, къаролад сыл кёй
мёт кёны, уый ёмбарынц
ёмё ма дё уымёй хуыз-
дёр цы хъёуы?!
Бутайнёгтё ёрдзмё, ал-

фамбылаймё цы цёстёй
кёсынц, уымён аргъ кёнын
хъёуы. Тынг мёт кёнынц
ёрдзыл, архайынц йё
бахъахъхъёныныл, алчидёр
бырёттё хицён кёныныл
кусы, сё фёстё уынгты,
ёхсёнадон бынётты бырон
нё ныууадздзысты. Сё дин-
мё гёсгё сё фылдёр сты
Буддёмё кувёг адём, ёр-
дзимё иудзинад ёмё са-
бырдзинадыл ёууёндынц.
Уыдёттё къухы ёфтынц,

сё алыварс чи цёры, уыдо-
нён кад кёнгёйё.
Бутаны цёрджытён сё

фылдёр дзидза нё хё-
рынц, ам цёрёгойтём
уёлдай уарзон цёстёй кё-
сынц, фылдёр сё кёнынц,
хъёддаг сырдтёй исчи зын
уавёры куы бахауы, уёд
сын ёххуысмё цёттё сты.
Ам ёрдз дёр афтё уар-
зынц, нё акъуырдзысты бё-
лас, дидинджытё не ‘ртон-
дзысты. Сё бёстёмё бу-
тайнёгтё кёсынц уарзон

цёстёй, йё фёрёзтён ын
аргъ кёнынц.
Бутаны цёрджытё сё

традицитён стыр аргъ кё-
нынц, ёмхуызонёй дарынц
национ уёлёдарёс. Уый
ёппёты зёрдёмё нё цё-
уы, фёлё уёддёр ныхмё-
лёуджытё къаддёр сты.
Традицитё ёрмёст уёлё-
дарёсимё баст не сты,
суанг хёдзар аразгёйё
дёр адёймаг хъуамё тра-
дицион нывёфтыдтытё
скёна йё къултыл…
Уыдёттё раст сты ёви

нё, уый зын зёгъён у. Бу-
тан нымад у ёхгёд
бёстёйыл, ёваст ём нё
бацёудзынё. Фёсарёйнаг
туристы бон у иунёг агента-
ды фёрцы бацёуын Бутан-

мё, хицёнёй дын нё ра-
уайдзён. Бутайнёгтё цы
хъуыды кёнынц, уымёй хат-
дзёгтё кёнён ис, фёсвёд
бынатмё ёнё гидёй нё
бакёсдзынё…Фёлё сём
Амонды министрад кёй ку-
сы, цёрджыты тыхстдзи-
нёдтё кёй иуварс кёны,
уый бёлвырд у. Махмё, цы-
мё, Амонды министрад
цёуылнё кусы? Цёуылнё
йын ис бынат нё паддза-
хадон сконды?

БУТАТЫ Эльзё

Ис ахём хъуыды

Махмё Амонды министрад 
цёуылнё ис?

Амонд цы у, зёгъгё, кёйфёнды дёр куы бафёр-
сай, уёд уыйас алыхуызон дзуаппытё райсдзынё,
ёмё дё ферох уыдзён, цёмёй сё фарстай, уый.
Фёлё дзуаппытёй сёйраг, иугёнёг ёууёл рабё-
рёг уыдзён: хёрзтё, фёрныгад, ёппёт фадёттё,
алывёрсыг лёггёдтё. Уыдёттё хъуамё адёймаг
иса, цы паддзахадон сконды мидёг цёры, уырды-
гёй. Йёхицёй цы аразгё у, уымё та хъуамё йёхё-
дёг бавнала. Ёрёджы Интернеты тыгъдады фёхёст
дён, азиаг къаролад Бутаны царды тыххёй ёрмё-
гыл. Азиаг бёстётё хъёрзынц бирё тыхстдзинёд-
тёй: мёгуырдзинад, фыдбёллёхтё, хъуагдзинёдтё
алы ран дёр ёййафынц. Бутаны ёндёрхуызон у уа-
вёр, адём цёрынц амондимё, уды домёнтём гёс-
гё, цавёрдёр уёларвон тыгъдады.

Исён къамистём ком-
коммё уагёй нё бацёу-
гёйё ёмё рады нё лёу-
гёйё, адёймагён ис
куырдиат бёстёйы 5 уёл-
дёр ахуыргёнёндонмё
барвитыны бар (растыл
нымад хыгъдон фыст пор-
талы ис, зёгъгё, ахём
ёууёлимё).
Адёймагён ис куырди-

ат ахуырады цыфёнды
хуызмё (ёхцайыл ёмё
нысанмёарёзт хуызтё
дёр нымайгёйё) барви-
тыны бар. Бёстёйы Ны-
мёцон рёзты министрады
бёрёггёнёнтём гёсгё,
ацы аз мин уёлдёр
ахуыргёнёндонёй фыл-
дёр сервисимё баиу сты.

Лёвар ахуырадмё цёуёг
адёмы хёс у куырдиат 25
июлы, ёхцайыл ахуырад-
мё та — 20 августы
ёмгъуыдмё барвитын.
Уымёй уёлдай, уёл-

дёр ахуыргёнёндонмё

ахуыр кёнынмё онлайн
уагёй бацёуын куыд ём-
бёлы, ведомствё уый
бамбарын кодта. Зёгъём,
райдианы "хи кабинет"-ы
равдисын хъёуы ахуы-
рады, уёлдёр бартё
ёмё хи сёрмагонд
ёнтыстдзинёдты тыххёй
гёххёттытё (уёлдёр
ахуыргёнёндонмё ахуыр
кёнынмё цёуыны
рёстёг ацы гёххёттытё
комкоммё уагёй ёвди-
сын цёмёй ма хъёуа,
афтё). Фёстёдёр куыр-
диаты ёмбёлы нысантё
сёвёрын, ахуырады бёл-
лиццаг хуыз бацамон-
гёйё. Куырдиат арвитыны
фёстё адёймагён уы-
дзён конкурсон номхыгъд-
ты хи бынатмё цёст да-
рыны фадат.

ГАСАНТЫ Валери

Фадёттё

"Госуслуги" исын райдыдта уёлдёр ахуыр-
гёнёндёттём ахуыр кёнынмё бацёуыны
фёдыл гёххёттытё.

ГГёёххххёёттттыыттёё  —— ааххууыырр ккёённыыннммёё

Ёрвылбон 15 сахаты ёмё 55 минутыл Дзёуджыхъё-
уы Ёрхонкёйаг сосайыл 1-ём автовагзалёй маршрутон
такси ацёуы, райсомёй 6 сахатыл та транспортон фё-
рёз турбазё "Ростсельмаш"-ёй рацёуы. Бёлццётты
ласыны куыст ёххёст кёны "Автоколоннё 1210" куыст-
уаты транспорт. 

— Хохёй рацёугёйё, Дзинагъамё, Мёхческ ёмё
Фёснёлмё бацёуы. Ёрвылбон кусём. Нырма уал
бёлццётты ласём "Газел" хёдтулгёйё, фёстёдёр та
маршрутыл рейсон автобус цёуын хъуамё райдайа, —
зёгъы амынд куыстуаты хёдтулгёскъёрёг Цъугкиты
Алан.
Фиппаинаг: Дзёуджыхъёуёй Дзинагъамё фёндаг-

гаджы аргъ у рёстёмбис нымадёй 200 сомы.

ХУАСДЗАУТЫ Алинё

Туризм

Бёлццёттё — Дзинагъамё
Дзёуджыхъёуёй Ёрёфы районы Дзинагъамё марш-

рутыл бёлццёттёласён транспорт цёуын райдыдта. 

(Райдайён 1 фарсыл)
Фёстёдёр Сергей Назаров базонгё заводтё "21 ёнус"

ёмё "Кристалл"-ы архайдимё. Зындгонд куыд у, афтё-
мёй ёрёджы "Кристалл"-ы цехтёй иуы ногёй уадзын рай-
дыдтой ёрхуыйы хомаг. "21 ёнус"-ён та йё сёйрагдёр
продукци у арёзтадон ёрмёг. Федералон министрады ми-
нёвар ёмё республикон профилон ведомствёты бёрнон
кусджытё заводты разамонджытимё фёбёлвырд кодтой
дарддёры ёмархайды нысантё. 
Дарддёр Хицауады хёдзары цы уёрёх ёмбырд уыд,

уым та ныхас рауад Цёгат Ирыстоны туризмы къабазы хъо-
мыс раргом кёныныл. Уыимё, боны фёткмё рахастёуыд
цалдёр ахсджиаг инвестицион проекты дёр.
Ныхасы архайдтой акционерон ёхсёнад "Кавказ.УФ"

ёмё профилон республикон ведомствёты разамонджытё
дёр.
Зёгъём, фембёлды архайджытё ёркастысты туристон

кластер "Аланыстоны хурёнгёс рон"-ы райрёзты фёдыл
стратегион проектмё. Гёххётт УФ-йы Хицауады амынддзи-
надмё гёсгё бацёттё кодта "Кавказ.УФ". Мастер-пъланы
куыд нысангонд цёуы, афтёмёй туристон кластер "Ала-
ныстоны хурёнгёс рон"-ы фёлгёты Ирыстоны арёзт ёр-
цёудзысты 95 инфраструктурон объектты (сё иумёйаг
аргъ уыдзён 2 милллиард сомёй фылдёр). Уыдоны ном-
хыгъды: санаторон-курортон комплекс Дзёуджыхъёуы,
интерактивон музей Дёргъёвсы, фысымуат Фёснёлы,
кемпинг Мидёгрёбыны комы ёхсёрдзёнтём 'ввахс,
альпинистон лагер Сёнайы хохмё схизёны, экстрим-парк
Хъобангомы ёмё афтё дарддёр.
Эксперттё хорз аргъ скодтой проектён. Сё хъуыдымё

гёсгё, уый фёрцы Цёгат Ирыстоны туристон инфраструк-
турё зынгё райрёздзён, хуыздёр фадёттё фёзындзён
туризмы къабазы амалхъомтё ёмё инвесторты хъёппё-
ристё хуыздёр раргом кёнынён. 

— Ныгуылёйнаг бёстёты экономикон гёрёнты уавёрты
архайгёйё, не 'мзёххон туристтёй бирётё се 'ргом аз-
дёхтой фыдыбёстёйаг курорттём. Ёмё фыццаг бакастёй
дёр бафиппайдтой, уёрёсейаг регионты ёрдзон уавёртё
цауддёр кёй не сты, уый. Фёлё афтё зёгъён нёма ис
бирё цымыдисаг ёмё зёрдылдаринаг бынётты ин-
фраструктурёйы ёнаипдзинады тыххёй, ома, фаг ифтонг
не сты фысымуёттё, хёрёндёттё ёмё ёндёр ахём
кусёнуёттёй. Ёмё ёппёт уыцы фарстатыл кусгёйё,
амынд проект хъуыддагыл хорзёрдём сахаддзён. Ныртёк-
кё ёппёт хъарутёй дёр бакусын хъёудзён, цёмёй про-
екты уагёвёрдтё къёпхёнгай царды уадзын райдайём, —
бафиппайдта Сергей Назаров.
Сергей Меняйло бузныг загъта, проектыл чи бакуыста,

уыцы специалисттён. "УФ-йы Экономикон рёзты ми-
нистрад ёмё компани "Кавказ.УФ"-йы минёвёрттён
арфё кёнын, проектыл зёрдиагёй кёй бакуыстой, уый
тыххёй. Мастер-пълан зёрдёмёдзёугё рауад, бёстон
дзы хыгъд ёрцыдысты республикёйы фёндёттё дёр.
Дарддёр нём ёнхъёлмё кёсы мастер-пъланы уагёвёрд-
тён финансон бындурыл бакусын", — хатдзёгтё кёнгёйё,
загъта Цёгат Ирыстоны Сёргълёууёг. 
Знон та Сергей Назаров ёмё Сергей Меняйло профилон

федералон ёмё регионалон ведомствёты минёвёрттимё
бабёрёг кодтой Мамысоны ком. Зындгонд куыд у, афтё-
мёй уым райдыдтой хёххон-рекреацион комплекс "Мамы-
сон"-ы арёзтадон куыстытё. Инспекцион къорды уёнгтё
базонгё сты арёзтадон архайды фёткимё, стёй подрядон
организациты минёвёрттимё ёрдзырдтой куыстыты фёт-
кы графиктё ёмё ёндёр организацион фарстатыл. 

Ёрмёг бацёттё кодта 
СЛАНТЫ Аслан

Дарддёры социалон-
экономикон райрёзты 
фыццаградон нысантё

"Мёхи зонынхъом куы фёдён, уёд мём
сёвзёрд, мё ном Абырёг цы нысан кёны,
уый базоныны хъуыды. Хъорнисы мё хистёр-
тёй куыд хъуыстон, афтёмёй абырёджы
ном алы давёг ёмё стигъёгмё нё хаудта.
Уыцы номы аккаг уыдысты сёрибармё тыр-
нёг, мёгуыртён ёххуысгёнёг, хъёздгуыты
мулк стигъёг ёмё сё мёгуыр адёмён уа-
рёг хъёбатыр гуырдтё. Уыцы миниуджытёй
мё зёрдёмё тынгдёр фёцыд сёрибармё
тырнын ёмё ёххуысхъуаг адёмы фарсмё
сыгъдёгзёрдёйё балёууын. 1951 азы мём
фёсидтысты Советон Ёфсады рёнхъытём,
ёмё дзы баслужбё кодтон 1954 азы онг.
Ёфсады рёнхъыты ма ноджы арфдёр бан-
къардтон Фыдыбёстё, алы адёмыхёттыты
уарзыны ёнкъарёнтё, хиуылхёцын, хистёр-
тём хъусын, ёнёзивёг уёвын нёхи Хъорни-
сёй рахастон, ам ма сём бафтыд ёмбалён,
хиуонён, дёхи разёй дёр искёмён баххуыс
куыд ахсджиаг миниуёг у, уый. Ёмё сё
ныффидар кодтон мё дарддёры царды
фёндагамонёджы хуызы.
Мё цард сбастон, уыцы миниуджытё дёр

зынаргъ кёмён уыдысты, ахём сылгоймаг
Цыбырты Изольдёимё. Ёрцардыстём Хъор-
нисёй дард Тбилисы. Фёлё нын уырдыгёй
дёр мё райгуырён хъёу, цыма ноджы ёв-
вахсдёр фёцис, афтё мём каст. Нё рох
кодтон, мё зёрдёйы фёндаггагён цы мини-
уджытё бафснайдтон уыдон дёр. Ме 'фсин
Изольдёимё сё не 'рвылбоны царды ар-
хайдтам кёстёртём фёхёццё кёныныл.
Нё хистёр лёппу Гела, скъолайы ахуыргён-
гёйё, къёсхуыртё хаста, фёлё уыд ёнё-
зивёг цумамё дёр, цыфёнды куыстмё дёр.
Сёрды каникулты-иу ёй ёдзухдёр акодтон
Хъорнисмё. Уым хъомыл кодта хъёуккаг сё-
рибаруарзаг сывёллёттимё, фёцалх цёвё-
гёй хос кёрдыныл ёмё ёндёр хъёууон
куыстытыл. Дур ёхсынмё та йёхицёй сё-
рёндёр нё уыд. Хъёуы лёппутимё-иу
мысанмё дур кёнё хиконд фат ёмё ёрды-
нёй куы ‘хстой, уёд-иу Гела ёдзухдёр ра-
зынд ёппёты рёстдзёвиндёр". 
Гела ёрдзёй цы рёстдзёвин рахаста, йё

ныййарджытё, йё фыды райгуырён хъёу
Хъорнисы хистёртёй цы миниуджытыл
сахуыр, уыдон ын йё дарддёры цардвёнда-
гыл иу ёмё дыууё хатты нё фёпайда сты.
Скъола иттёг хорз бёрёггёнёнтимё каст
фёуыны фёстё Геламё Советон Ёфсады
рёнхъытём куы фёсидтысты, уёдмё сёх-
хёст кодта топпёй ёхсынёй Советон Цёди-
сы спорты мастеры хёстё, ёмё йё службё
кёнынмё бакодтой Ёфсады центрон клубы
спортивон ротёмё. Уым ёнтыстджынёй ба-
службё кёныны фёстё, Гела егъау конкур-
сы хорз бёрёггёнёнтё равдисыны фёстё,
ахуыр кёнынмё бацыд Мёскуыйы М.Ломо-
носовы номыл паддзахадон университеты
журналистикёйы факультетмё. Каст ёй фё-
ци 1990 азы, ёмё йё арвыстой Югослави-
мё. Уыцы рёстёг ам хёст райдыдта, ацы
паддзахад ныддихтё. Гела баззад Словенийы
Люблянёйы. Сёйраг информацион агентад
уыд Белграды, хуыдтой йё Танюг, ёмё ин-
формаци нал лёвёрдта. Мыхуыры алыхуы-
зон фёрёзтё сбирё сты. Ёрыгон журналист
цард журналистты ёмдзёрёны, цалцёг ёй
кёй кодтой, уымё гёсгё хуыссыд цары тух-
гё сынтёгыл. Ёвзаг хорз нё зыдта, цёрын
та йё истёмёйты хъуыд. Газетты фёстаг
фёрстыл мыхуыр кодтой алыхуызон ирхёф-
сён ёрмёджытё, ёмё Гела ёрхъуыды код-
та, цёмёй йём Мёскуыйё йё хёлёрттё
ёрвитой зёронд газеттё. Уыдоны-иу рав-
зёрста зынёй бауырнинаг цаутё ёмё ха-
бёрттё. Зёгъём, мёнё ахёмтё: Афри-
кёйы фыранк расырдта негры, уый алыгъд
ёмё фыртёссёй агёпп кодта хус ёрхы
сёрты, афтёмёй фервёзт. Уый фёстё ёр-
хы уёрх куы сбарстой, уёд разынд олимпаг
рекордёй ёртё хатты фылдёр. 
Ахём хабёрттё-иу сёмбырд кодта, сло-

вениаг зонгё сылгоймёгтён-иу сё ратёл-
мац кёнын кодта ёмё-иу сё, йё зёронд ве-
лосипедыл ацёугёйё, байуёрста ёппёт ре-
дакцитыл. Посты байгом кодта йёхи сёрма-
гонд адрис. Афтё куыста иу, дыууё мёйы,
фёлё йём гонорар никуыцёй цыд. Ёртык-
каг мёй йём йё адрисыл цёуын райдыдтой
куы дёс, куы фынддёс, куы та ссёдз доллё-
ры. Куы сё банымадта, уёд йё мёйы мызд
хёццё кодта хорз инженеры мыздмё. Ууыл
фёцалх ёмё афтё куыста. Иу рёстёджы
йём, университеты кёимё ахуыр кодта, уы-
дон телефонёй фёдзырдтой ёмё йын фе-
хъусын кодтой: Томскы байгом кодтой хъё-
дёрмёг уёйгёнён куыстуат, хомаг уёй кё-
нынц Финляндийён. Кёд уым ёлхёнёг ор-
ганизаци ссара, уёд уыимё дёр бадзырд
сараздзысты, зёгъгё. Гела ёрзылд горёты,
бацыд хёдзарыдзаумётты равдыстмё. Уым
базонгё, йё рёстёджы хёдзарыдзаума
уадзён егъау комбинаты генералон директор
чи уыд, ахём зёронд лёгимё. Бамбарын ын
кодта йё хъуыды. Уый загъта: хорз хъёдёр-
мёг сё нё хъёуы, фёлё сугтё ёлхёнын-
мё цёттё сты. Уыдонён-иу сё хырхёнтёй
аразиккой хорз ДСП фёйнёг хёдзарыдзаума
кёнынмё. Гела ёрцыд Томскмё йе 'мбёлт-
тём. Федта хъуыддёгтё. Доны былгёрёттё
се 'дзаг уыдысты хъёды лыггёгтёй. Уыдон
ёлхёнён уыд иу кубометр 8 сомёй. Гела-
йён сё йе 'мбёлттё сразы сты 4 сомёй
уёй кёныныл.
Фёндёгтыл хёрдзтё банымайгёйё, ку-

бометры аргъ хёццё кодта 10-12 доллёр-
мё, заводимё та баныхас кодта 55 доллё-
рыл (уёд доллёры аргъ уыд 25 сомы). Афтё
райдыдта амалиуёджы куыст. Ссис амали-
уёгдар. Цы ‘хца бакуыста, уыдонёй йё бон
бацис фатер балхёнын. Ракуырдта бынёттон

чызг, словениаг ёвзаг ёмё литературёйы,
стёй уырыссаг ёвзаг ёмё литературёйы
ахуыргёнёг Франческёйы. Афёдзы фёстё
сын райгуырд лёппу, ёмё йыл сёвёрдтой
ном Сергей.
Ныр уымён йёхицён ис бинонтё, у

дыууё чызджы фыд. Ахуыр фёцис уым уни-
верситеты философон факультет. Кусы Нау-
кёты академийы славистикёйы кафедрёйы,
уыцы-иу рёстёг у рагон грекъаг ёмё лати-
наг ёвзёгты ахуыргёнёг.
Словенийы цёргёйё, Гела стыр ёххуыс

кодта чырыстон аргъуанён хёдзарыдзау-
майё, ёхцайё, аргъуантё цалцёг кёнын-
мё, чырыстон уёлмёрдтём базилынмё. Уы-
цы хабёрттё базыдта Сербийы Патриархат
ёмё йё фёхуыдта сёхимё, арфётё кё-
нынмё. Гела дарддёр дёр йе 'ххуысы хай
хаста Чырыстон ёфсёддон миссийён.
Гелайён йё иу ёмбал Люблянёйы байгом

кодта экспортон-кредитон агентады банк.
Уый домёнтём гёсгё йё бон уыд исты
арёзтадён ёхца йё аргъы 85 процентыл
дёттын, ёрмёст цёмёй уыцы организаци
арёзтадён рудзгуытё, дуёрттё, паркет
ёмё ёндёр хъёдёрмёгёй конд дзаумёт-
тё, зёгъём, пъол ёвёрынён, ёлхёна Сло-
венийы кёнё Евроцёдисы, Уёрёсейы та йё
бон ёлхёнын уыдзён змис, арматурё ёмё
ёндёр арёзтадон ёрмёджытё 19 проценты
онг.
Уыцы уавёртёй пайда кёнгёйё, Гела

бадзырдтё сарёзта ёмё бирё агъуыстытё
скодта Мёскуыйы, Тольяттийы, Ярославл
ёмё Уёрёсейы ёндёр горётты. Советон
Цёдисы фехёлд ёвзёрёрдём фёзынд ёр-
мёст йё цёрджытыл нё, фёлё фёсарёнты
бирё социалистон паддзахёдтыл дёр. Би-
рётё дзы ныддихтё сты. Уыдонимё — Юго-

слави дёр. Босни Герцеговинёйы иумё цё-
рынц 1 милуан 200 сербёгтё, сё сёйраг го-
рёт у Сербск. Уым Гелайён тынг бирё хё-
лёрттё баззад сё разамонджытё ёмё сё

дины кусджытимё. Уыдонимё базонгё кодта
ёмё Сербскмё фёхуыдта Хуссар Ирыстоны
уёды Президент Бибылты Анатолийы ёмё
республикёйы фёсарёйнаг хъуыддёгты ми-
нистр Медойты Дмитрийы. Сарёзтой кёрё-
дзийён ёххуысы ёмархайды бадзырд. Но-
джы ма уыцы рёстёг Словенийы Чырыстон
Ёфсадён миссийы минёвар Словенийы
культурон традицитё ёмё удварны хёзнатё
хъахъхъёнын ёмё парахат кёныны, стёй
хиуёлдай лёггад ёмё хёрзаудён ёххуысы

тыххёй чырыстон ёцёг амалиуёгдар Уалыты
Абырёджы фырт Гелайы схорзёхджын код-
той Сербскы Чырыстон Аргъуаны бёрзонд-
дёр хёрзиуёг — Сыгъдёг Саввёйы 1-аг

къёпхёны орденёй. Уыцы рёстёг Гела йё
ног бинойнаг Светланё, йё лёппу Вячеслав,
йё дыууё чызджы Изольдё ёмё Валенти-
нёимё Мёскуыйы цард, фёлё куы фе-

хъуыста, Сербскы Патриархы Резиденци
ногёй рацараздзысты, уый, уёд уайтагъд сё
уёлхъус ёрбалёууыд. Белграды Патриархы
резиденцийы йын хёрзиуёг дётгёйё,
Патриарх Ириней хуымётёджы нё загъта:
"Уалыты Гелайы хуызён адёймёгты фёрцы
Сербскы бастдзинёдтё фидардёр кёнынц
Чырыстон дунеимё". Гела уёд зёрдёбын
арфётё ракодта Патриарх Иринейён ёмё
Сербскы ёппёт чырыстон адёмён, йё чы-
сыл лёггадён ын ахём стыр аргъ кёй скод-
той, уый тыххёй.

"Мён дисы бафтыдта дё зёрдёрухс ёмё
удварн, дё хорз ахаст мёнмё", — загъта
Патриархён Гела ёмё ма бафтыдта, ацы
егъау хёрзиуёг райсыны бон йё царды кёй
суыдзён ёппёты зынгёдёр рухс бон.
Ацы егъау Чырыстон хёрзиуёг дунейы

радтой ёрмёстдёр иуёндёс адёймагён,
уыдонимё— Мёскуыйаг ёмё ёппёт Уыры-
сы Патриарх Алексий II, Мёскуыйы ёмё ёп-
пёт Уырысы Патриарх Кирилл, Владимир Пу-
тин, Дмитрий Медведев, Сергей Шойгу, Алек-
сандр Солженицын ёмё иннё номдзыд ар-
хайджытён.
Уыцы хёрзиуёджы фёстё ма Гелайы йё

удварн ёмё хёрзаудён архайды тыххёй
схорзёхджын кодтой Республикё Сербскы
Ёвзистёй быд тырысайы орденёй.
Чырыстон аргъуантёй уёлдай ма Гела

стыр ёххуыс бакодта Словенийы горёт
Люблянёйы уырыссаг скъолайён.
Дард Сербск, Словени ёмё Мёскуыйы

уёвгёйё дёр Гела нё рох кодта йё фыдёл-
ты зёхх, йёхи Ирыстон. Хуссар Ирыстоны
Цхинвалы зёрёдтё ёмё инвалидты
хёдзармё куы бафтыд, уёд йё директор
Теблойты Черменёй базыдта, чи сём цёры,
уыдоны рынчындёттём ёмё фёстёмё ла-
сынён, стёй ёндёр хъуыддёгтён сём ма-
шинё нёй, ёмё уымёй кёй тыхсынц. Гела
сын къуырийы бонмё балхёдта дзыхъхъын-
ног микроавтобус УАЗ. Баххуыс сын кодта
ёхцайё сё дуёрттё ёмё рудзгуытё
баивынён.

Иу рёстёг, телеканал "Стъалы"-йы кус-
джытимё фембёлгёйё, Гела сё равдысты-
ты тыххёй йё ныхасы радзырдта, Уёрёсейы
цы бирё алыхуызон адёмыхёттытё цёры,
ёмё сём цы бирё номдзыд хъёбатыртё
ис, уыдоны кой сё каналы хёрз чысыл кёй
ис, уый бёстёйы иудзинад фидар кёныныл
нё дзуры, зёгъгё. Фёндон бахаста, ёхцайё
сын кёй баххуыс кёндзён, цёмёй сисой
ёмё ёвдисой документалон кинонывтё Со-
ветон Цёдисы дыууё хатты Хъёбатыр, Мон-
голы Адёмон Республикёйы Хъёбатыр Пли-
ты Иссё, инёлартё — Советон Цёдисы
Хъёбатыртё Мамсыраты Хадзыумар ёмё
Хетёгкаты Георгийы тыххёй. Уыцы докумен-
талон кинонывтё ист ёмё ёвдыст ёр-
цыдысты Гелайы хардзёй.

Ёнцой йын нё дётты, йё хистёртёй цы
ёбуалгъ хабар базыдта, уый. Бургустаны
1920 азы 9 сентябры 1233 ёрыгон лёппуйы
хъазахъимё хёсты фесёфтысты, ёмё ар-
хайы сё рухс ном сын хъёугё хуызы сног
кёныныл. Уый фёдыл фембёлд Бургустаны
дины кусджытимё, хъёуыхицауимё ёмё
хъазахъы атаманимё. Цыдёртё бафтыд йё
къухы, фёлё ма йыл архайы дарддёр дёр.
Йе 'взонджы бонтёй фёстёмё Гела цы-

мыдисёй хистёрты фарста ёмё ёмбырд
кодта йё фыдёлты хъёу Хъорнисы истори.
Ёрмёст йёхи бинонтён, йё кёстёртён
нё, фёлё, кёимё фембёлы, уыдонён дёр
йё уарзон хъёуы истори афтё лёмбынё-
гёй, афтё сёрыстыр ёмё зёрдиагёй
фёдзуры, ёмё йём адёймаг хъусынёй нал
фефсёды.  Йё хъёуы хистёрты тыххёй
дзургёйё, ёнёрымысгё нё фёвёййы,
1937 азы азары чи бахауд, уыцы кадджын
ёмё номдзыд хистёртё Козаты  Ражден,
Уалыты Шакро, Хаситы Митта ёмё иннёты.
Йё зёрдёйы арфёй, сыгъдёг ёмё рух-

сёй цы хъуыдытё фёцёуы, уыдон адёй-
маджы бафтауынц ахём ёнкъарёнтыл:

— Хъорнисы сёрмё — 
Стъалыты ронбаст.
Сё ирд цёхёрёй
Ком дёр ныррухс и

Цы лёгтё дзы рацыд
Адёмы 'хсёнмё.
Сё конд, сё уындён
Ёмбал нё уыди

Цы фарн, цы кад уыд,
Цы лёгтё дзы цард — 
Нё Иры зёххён
Нывондаг фесты

Сё норст цёхёрёй,
Фыдёлты фарнёй
Кёстёрты цырагъ
Ныр ног ыссыгъди

Уалыты сахъгуырд
Гелайы фёрцы
Сё сыгъдёг нёмттё
Цёрёццаг систы.

Архайы  ууыл Гела ёмё йын ёнтысгё дёр
бакёндзён. Йё амалхъомады куыст бынтон
йёхи фёндиаг нё цёуы, цы цалдёр фир-
мёйы йём ис, уыдон сты Словенийы, ёмё
ацы санкциты азарёй сё цыппор проценты
йеддёмё нё кусы. Фёлё Гела зынтёй ни-
куы тарст, нё сётты йё ныфс ныр дёр.
Хёрзаудёг ёмё хёрзгёнёгён Хуыцау дёр
тынгдёр ёххуыс кёны, ёмё йё Хуыцау
ёмё адёмы хорзёх уёд. Бирё ма йын бан-
тысёд!

Удварныл хёрзаудёг, хёрзгёнёг

Фарс бацёттё кодта
КАСАТЫ Батрадз

Амалхъом, хёрзаудёг, хёрзгёнёг УАЛЫТЫ Гелайы цард ёмё
архайды фёдыл нё ныхас райдыдтам йё уёздан фыд Абырёджы
мысинёгтёй:

Ёмбал ёмбалы тыххёй
Ёрёджы Уалыты Гела Дзёуджыхъёуы сбёрёг

кодта йё 60 азы юбилей. Арфё кёнынмё йём
ёрбацыдысты ёрмёст йё хиуёттё, йё къабёзтё
ёмё хёлёрттё Ирыстоны Цёгат ёмё Хуссарёй
нё, Уёрёсейы алы горёттёй нё, фёлё ма Сло-
венийё дёр. Мах дзы фембёлдыстём цалдёри-
мё.

Епископ МАРОВИЧ Антоний — Мёскуыйы
ёмё ёппёт Уырысы Патриархийы цур Сербиаг
Чырыстон аргъуаны минёвар:

— Ёз Гелаимё зонгё дён ссёдз азёй фылдёр.
Базонгё стём кёддёры Югославийы Словенийы.
Гела кодта хёдзарыдзаума уадзыны куыст ёмё

йё абон дёр кёны. Гела стыр ёххуыс кодта аргъуа-
нён. Патриархы резиденцийы ёххуыс кодта Серб-
скы чырыстон аргъуаны ёппёты бёрзонддёр хёр-
зиуёг Сыгъдёг Саввёйы фыццаг къёпхёны хёрзи-
уёг лёвёрд цёуы ёрмёстдёр президенттё ёмё
номдзыд кадджын адёймёгтён. Гела у мё хорз хё-
лар. Мах арёх ёмбёлём Мёскуыйы, кём службё
кёнын, уыцы аргъуаны, иу ёмё дыууё хатты нё
уыдтён йё хёдзары дёр. Гела у стыр хъёппёрис-
джын адёймаг, уарзы ногёй-ногдёр нысантё ёх-
хёст кёнын. Уыдон та йын сты тынг бирё. Уыимё
адёймагён ёнцон вёййы йемё ныхас кёнын, уы-
мён ёмё зоны бирё адёмты ёгъдёуттё ёмё
культурё, уёлдайдёр та ирон адёмы истори ёмё
культурё. Арёх фёдзуры ирон адёмы уазёгуарзон,
хёлар, ёгъдауджын миниуджытыл ёмё сё ёрмёст
дзургё нё кёны, фёлё сё ёвдисы хъуыддагёй.

МЕДОЙТЫ Дмитри — паддзахадон архайёг
ёмё Хуссар Ирыстоны дипломат, Уёрёсейы
Федерацийы Хуссар Ирыстоны фыццаг
Ёххёстбарджын минёвар (2009-2015):

— Уалыты Гелайы рагёй зонын, у хорз ирон лёг,
хорз бинонтёй, хорз мыггагёй рацёугё. Уый  йё
царды Ирыстонён дёр тынг бирё сарёзта. Гелайы
фёрцы фёстаг азты Хуссар Ирыстон Европёйы ай-
хъуыст. Сербиаг Крон Принц хуыйны, мёнё къарол
чи хъуамё уа, уый, ёмё нё уыимё фембёлын код-
та. Сербиаг Патриарх Иремеимё нё фембёлын
кодта, рухсаг уёд, ныр нал ис. Ёмё нын стыр кад
скодта сербиаг зёххыл. Хуссар Ирыстоны сывёл-
лёттё хёсты фёстё ёд ныййарджытё ёмё ахуыр-
гёнджыты йёхи хардзёй аласта Республикё Серб-
скиймё, ёмё уым иу мёй цардысты. Стыр хъуыддаг
ёрцыд политикон хъуыддаджы дёр. Уыцы республи-
кёйы Президентимё бафыстам бадзырд Хуссар
Ирыстонимё ёмархайды тыххёй.

ДЗУЦЦАТЫ Тамерлан — Хуссар Ирыстон
ёмё Цёгат Ирыстоны аивёдты сгуыхт
архайёг:

— Ис ахём адёймёгтё, ёмё сё архайд, сё
хъуыдытё иудадзыгдёр баст сты ёрмёстдёр
Ирыстонимё. Фёнды сё, цёмёй Ирыстон уа
фёрнджын, амондджын, Гелаимё куы базонгё дён,
уёд бамбёрстон, кёй у ахём адёймаг. Йе 'нкъа-
рёнтё, йё хъуыдытё сты ёрмёстдёр Ирыстони-
мё. Фёнды йё, цёмёй Ирыстоны уа ёрмёстдёр
хорздзинад. Ёмё йём цы нысантё, цы хъуыдытё
ис, уыдон йё къухы куы бафтой, уёд уыдзён тынг
хорз ёрмёст йёхицён нё, фёлё бирё дзыллё-
тён. Гела у ёцёг ирон лёг, ёмё йын ноджы фыл-
дёр бантысёд.

Юрий ДИЧЮК — Гелайы ёмкурсон:
— Ёз райгуырдтён ёмё схъомыл дён Казахста-

ны, горёт Тургайы. Ныртёккё цёрын Тулёйы. Мах
30 азы дёргъы ёрвылаз дёр ёрёмбырд вёййём
иумё. Ацы аз та нё йё райгуырён бонмё
фёхуыдта Гела, ёмё ёрцыдыстём тынг бирёйё.
Уёддёр се 'ппётён фадат нё фёци ёмё не 'мкур-
сон, Уёрёсейы Журналистты цёдисы сёрдар Вла-
димир Соловьев ныфс бавёрдта, Гелайы райгуырён
боны фёдыл Мёскуыйы кёй сараздзён фынгтё
200 адёймагён. Не 'мкурсонтё ам сты Мёскуы, Са-
ратов, Тулё, Бетъырбух ёмё Уёрёсейы бирё ён-
дёр горёттёй.

Ержан МАКАШ — амалхъом:
— Ёз ныртёккё цёрын Бетъырбухы, райгуырд-

тён ёмё схъомыл дён Казахстаны, Павлодарскы.
Гелаимё базонгё стём 1992 азы Республикё Сло-
венийы. Гела ёнтыстджынёй кодта амалхъомады
куыст Словенийы егъаудёр базарадон компанийы.
Ёз мёхи амондджыныл нымайын, кёй мын ис ахём
ёрдхорд. Иумё хъомыл кёнём нё кёстёртё ёмё
уыдон кёстёрты. Гела у тынг хорз адёймаг. Абоны
онг бахъахъхъёдта, адёймагмё цыдёриддёр хорз
миниуджытё ис, уыдон. У ёнёхин, цёттё кёдфён-
ды дёр зын уавёрты бахауёг адёймаджы уёлхъус
балёууынмё. У ёцёг ирон, рёдау, хиуылхёцгё,
къёбёрдёттон адёймаг. Гела тынг лёмбынёг
ёмё биноныг ёвзёрста, кёимё кусдзыстём, уыцы
ёмбёлтты, ёмё уымё гёсгё абон дёр уыдонимё
нын ис хорз ахастдзинёдтё.

ГУЛУТЫ Олег — Райрёзты банк:
— Абон у диссаджы рёсугъд бон. Нё уарзон

адёймаг Гелайён у йё райгуырён бон. Бирё
нысантё ёвёры йё размё, бирё хорз хъуыддёгтё
саразын йё зёрды ис, уыдонимё — Цёгат Ирысто-
ны дёр, ёмё хорзёй йё къухы бафтёд. Мё зёр-
дё йын зёгъы бирё ёнтыстытё, фарн ёмё амонд.

Мёхёмёт — Цёцёны минёвёртты хистёр:
— Мах стём Цёцёнёй, мемё ма сты Хизир ёмё

Руслан. Гелайы зонём 2000 азёй фёстёмё. Баиу
нё кодтой арёзтады хъуыддёгтё. Йёхицёй сыгъ-
дёгзёрдёдёр, йё ныхасён хицау чи у, зёрдёхё-
ларёй ёххуысмё цёттё чи у ёмё йё алы ныфсба-
вёрд дёр афойнадыл ёмё нысангонд рёстёгыл чи
ёххёст кёны, ахём адёймаг. Арёзтады хъуыддёг-
ты та уый тынг ахсджиаг у.

Гела йё бинонтимё

Гела йё фыдимё

Спортивон фидиуёг Арфё

РЕКЛАМЁ, ХЪУСЫНГЁНИНЁГТЁ

Сау рёстёг та скодта абон...
Сёмбёлд бирётыл бёллёх...
Тугдзых адёмтёй цёрёнбон,
Нёй, нёма ыссыгъдёг зёхх.

Рухсаг ут, зынаргъ лёппутё,
Хёст уын аскъуыдта уё цард.
Сты уёззау цёфтё уё удтё,
Хъизёмёртты фестут мард.

'Хсём цёссыгёй мах уё фёндаг, 
Бабёззёд уын уый мёрдты.
Иу дёр уё нё уыд 'нёуёндаг.
Стут хёссинаг нын хёрдты.

Арф фёд зёрдёты ныууагътат,
Зонём, уыд цыбыр уё цард.
Знаджы ныхмё тох куы кодтат,
Туджы 'ртахёй хордтат ард.

Стём сёрыстыр ахём фырттёй
Райгонд — Райгуырён бёстё.
Бахъёугё сахат сымахёй 
Иу нё фёлёууыд фёстё.

Никуы фесёфдзён уё намыс!
Алкёй ном уыдзён нымад.
Мах ныллёг нё сёртёй кувём
Уе схёсджытён — стыр — сё кад.

Барадон фётк

Фыццаг бон нёлгой-
мёгты ерысты ирыстой-
нёгтёй ёнтыстджын
рауад Гобаты Артемы ар-
хайд. Уый 57 кг онг уёзы
фёд-фёдыл фёуёлахиз
цыппар ныхмёлёууёгыл

ёмё кёронбёттёны
фембёлд Олимпиаг хъёз-
тыты уёлахиздзау, дунейы
дыууё хатты чемпион
Заур Угуевимё. Нё 19-
аздзыд богал йё номдзыд
ныхмёлёууёгимё фем-
бёлды дёр тырныдта ёр-
мёстдёр уёлахизмё. Йё
архайд уыд уёндон ёмё
цырд, фёлё ацы хатт
Заур Угуев йё фёлтёрд-

дзинадёй хорз спайда
кодта ёмё фёуёлахиз
5:0 хыгъдёй. Гобаты Ар-
тем 2-аг бынатмё кёй ра-
цыд, уый банымайын хъё-
уы хорз ёнтыстыл.

21 июны ерысы чи ба-

цыд, уыцы ирыстойнаг бо-
гёлттён бантыст дыууё
сыгъзёрин ёмё дыууё
бронзё майданы рамбу-
лын.
Нёлгоймёгты ерысы 61

кг онг уёзы 3-аг бынат ба-
цахста Хёдарцаты Алик.
Йё уёзы чемпионы ном
рамбылдта Абасгаджи
Магомедов (Дагестан).

74 кг онг уёзы Ирысто-

ны минёвёртты архайд
рауад ноджы ёнтыстджын-
дёр. Иттёг сёрён архайд
кодта Уалыты Чермен.
Уый фёуёлахиз фондз
ныхмёлёууёгыл ёмё
кёронбёттёны фембёлд
зындгонд богал Тимур
Бижоевимё. Сё хъазуа-
тон ныхмёлёуды Чермен
равдыста хорз техникон
ёмё тактикон цёттёдзи-

над ёмё йын бантыст
рамбулын 2:1 хыгъдёй.
Ацы уёзы ма 3-аг бынат
бацахста Байаты Давид.
Иттёг хорз рауад сылгой-
мёгты ерысты Кёсёби-
ты Алинёйы архайд. 62
кг онг уёзы Алинё рав-
дыста стыр уёлахизмё
тырнынад ёмё йё цып-
пар ныхмёлёуджытыл
фёуёлахиз ёмгъуыдёй

раздёр. Алинё хорзёх-
джынгонд ссис сыгъзёрин
майданёй.
Знон, 23 июны, бёрёг-

гонд цыдысты уёлахиз-
дзаутё 86 кг ёмё 92 кг.
Уыцы уёзты цы

ирыстойнаг богёлттё хё-
цыд, уыдонёй кёронбёт-
тёнмё рацыдысты Бага-
ты Аслан (86 кг) ёмё Уа-
лыты Владислав (92-кг).

Ёртыккаг бынат ба-
цахсыныл ерыс кёндзён
Найфонты Артур (86 кг).
Абон чемпионаты сбё-

рёг уыдзысты иннё ёртё
уёзы (79, 97 ёмё 125 кг
онг) уёлахиздзаутё ёмё
призон бынёттё ба-
цахсджытё дёр.

БАСКАТЫ Уырызмёг

Рёвдауёндоны
уавёр

Горётгёрон районы
Джызёлы рёвдауёндо-
ны сывёллётты дары-
нён нывыл уавёртё
нёй, зёгъгё, ахём ха-
бар раст у ёви нё,
слестгёнджытё уый
бёлвырд кёнынц. 

Ацы хабар фехъусын код-
та Уёрёсейы Слестгёнён
комитеты цёгатирыстойнаг
управленийы пресс-служ-
бё. Интернеты чи фёзынд,
уыцы хъусынгёнинагмё
гёсгё, ныййарджытё хъаст
кёнынц, Джызёлы 8-ём
рёвдауёндоны сывёллёт-
ты дарынён нывыл уавёр-
тё кёй нёй, уымёй.

"30 азёй фылдёры дёр-
гъы рёвдауёндон бындуро-
нёй не сцалцёг кодтой,
сывёллётты кём дарынц,
уыцы агъуыстытё иудадзыг
вёййынц уымёл, пъадвалы

донуадзён хётёлтёй дон
тёдзы, сывёллёттё кёрты
кём хъазой, ахём бынат
сын нёй", — фыст ис хъу-
сынгёнинаджы.
Рёвдауёндоны сывёл-

лётты нывыл уавёрты да-
рыны фёдыл бёрндзинад
кёмё хауы, уыцы хи-
цауиуёггёнёг адёймёгтё
исты архайынц ёви нё,
слестгёнджытё уый сбёл-
вырд кёндзысты.

Нё уацхёссёг

Царды бирё хорз адёймёгтыл сёмбёлы лёг. Тёхуды дёр
сём бакёны адёймаг сё уёздандзинад ёмё рёсугъд зонда-
хастёй. Хорздзинад та кёдфёнды дёр фёзминаг у нё ал-
кёмён дёр. 

Ёрыдонёй рацёуёг сылгоймаг Джыккайты Руслан
ёмё Тедион-Еленёйы чызг Светланё цёры ёмё кусы
Дзёуджыхъёуы салонтёй иуы. Ис ын хёдёфсарм,
ахуыргонд чызг Викё, Мёскуыйы райста уёлдёр ахуы-
рад. Уымён ма та ис гыццыл хъёбул, хуыйны — Алания. 
Иу ныхасёй, ацы бонты йё райгуырён бон бёрёг

кёны Джыккайты Светланё. Хёларзёрдё, бонзонгё
сылгоймаг, ис ын хорз, Ирыстоны нымад ёфсымёртё:
Юрик, Славик, Виталик, уыдоны  кёстёр хо Индирё.
Тынг разы ёмё сёрыстыр у сё уыдонёй, хоны сё йё
ныфс ёмё базыртё!  
Ёнгом бинонтё, дам, цард арынц! Сё алы хъуыддаг

дёр, сё бёрёгбёттё бинонтё саразынц иумё, ёрём-
бырд вёййынц ныййарджыты
хёдзармё, сё цины рёстёг

иумё уарзонёй арвитынц.
Адёмуарзон Джыккайты

бинонтё сты ёгъдаухёс-
сёг. Ныртёккё Ирыстоны кувён къуыри у.
Хуыцау ёмё йе сконд зёдты фёндиаг ут,
кёрёдзи уарзонёй бирё азты фёцёрут!   
Дёуён та, нё зынаргъ, нё уарзон

Светланё, нё зёрдё зёгъы сылгоймад-
жы амонд ёмё кёстёрты рёсугъддзинад!
Мады-Майрём дыл кёддёриддёр йё

хъарм арм ёвёрёд!

Людё, Валя ёмё Зифё

ДДДДжжжжыыыыккккккккааааййййттттыыыы   РРРРууууссссллллаааанннныыыы   ччччыыыыззззгггг
ССССввввееееттттллллааааннннёёёёййййёёёённнн

ГЁЗЗАТЫ Маргаритё

Чи фёмард, уыдонён...

Районы сёргълёууёг ДЗАНТИА-
ТЫ Ислам куыд фехъусын кодта, аф-
тёмёй Хетёджы къох аив кёныны
фёдыл куыстытё ёххёстгонд цё-
уынц.

— 2 ёмё 9 июлы бёрёг кёндзысты
Хетёджы бон. Ацы бёрёгбонмё къохы
фёзуат цёттё кёнём. Фёндыд нё бё-
рёгбоны размё къохмё цёуёг фёнда-
джы хай асфальтёй бамбёрзын, фёлё
ацы куыст бёрёгбоны фёстё баххёст
кёнын бахъёудзён. Ёфснайён куысты-
тё ёххёст кёнём Хетёджы къохы,
спонсортё ёмё районы администра-
цийы бюджеты фёрёзты хардзёй, —
загъта Дзантийы-фырт.
Хицауиуёггёнёг адёймаджы ныхас-

мё гёсгё, ёфснайён куыстытё ёххёст
кёнын райдыдтой дыууё мёйы размё.

Нё уацхёссёг

Алагиры районёй

Аивгёнён змёлд

ФЁРСЫРДЁМ: 7. Ду-
рын. 8. Фосхызт боны кё-
рон. 9. Дарёсы хай. 10. Го-
рёт Эстонийы. 12. Стыр
гёккуыри. 15. Доны цёуён
фёрёз. 17. Цёрёгойён
цардыхос. 18. Уидаг, хал-
сар. 20. Курорт Сау ден-
джызмё хёстёг. 21. Гёди-
аты Цомахъы ёмдзёвгё.
22. Къахы хай. 23. Электрон
тыхы тыхбарён иуёг. 25.
Цардёмбайлаг. 28. Рагон
транспорты хуыз. 30. Буары
хай. 31. Доны арф. 32.
Мыдыбындзыты разамо-
нёг. 35.  Быдзёу. 37.  Ли-
тературон  уацмыс. 38.
Ерысёй  куыст. 39.  Бёла-
сы мыггаг. 

БЫНЫРДЁМ: 1. Бёх-
ифтындзён дзаума. 2. До-
ны бынтё, ёрбадёнтё 3.
Хорз сывёллоны ёвзагёй.
4. Ирон нёлгоймаджы ном.
5. Композитор Хачатуряны
ном. 6. Хъыбылджын хуы.
10. Дзабырхуыйёджы ку-
сёнгарз. 11. Тёхёг маргъ.
13. Зындгонд кадёггёнёг
Сланты … . 14. Буары
лыстёг хай. 16. Уёрдон-
фёндаг фёсвёд ран. 18.
Зындгонд англисаг фыссёг.
19. Коцойты Арсены
радзырд "Ханиффёйы мё-
лёт"-ы архайёг. 23. Авс-
трийы сёйраг горёт. 24.
Згъёрхуд. 25. Рынчыны
дзёбёх кёныны фёрёз-
тёй иу. 26. Паддзахады
кадджын зарёг. 27. Пад-
дзахад Европёйы. 29. Пад-
дзахад Европёйы. 33.
Сылгоймаджы ном. 34. Ёф-
сёддон хай. 35. Хъёдын
егъау нуазён. 36. Рагон хё-
цёнгарз.

Дзырдбыд

Дзуаппытё 17 июны мыхуыргонд дзырдбыдён
ФЁРСЫРДЁМ: 4."Дзывылдар". 6. Сапон. 7. Ёндон. 8. Донор. 12. Атто. 14. Минёвар. 15. Ёртё. 16. Аслёнбег. 17.

Хъуыдинё. 19. Тёга. 20. Гёнгёлы. 21. Ригё. 24. Задын. 25 Куырд. 26. Инжир. 28. “Ёхсаргард".
БЫНЫРДЁМ: 1. "Ныфс". 2. Цыппёрём. 3. Аден. 4. Дагом. 5. Реком. 7. Ёртиссёдз. 9. Рётёнагъд. 10. "Нигерён".

11. Уагъылы. 13. Осака. 15. Ёлдар. 18. Агаджари. 22. Чыссё. 23. Куывд. 26. "Иссё". 27. Риал.

Хъёбысхёст

Чемпионат цёуы 
Каспийскы

Уёгъдибар хъёбысхёстёй дагестайнаг го-
рёт Каспийскы 20-24 июны сбёрёг сты Уёрё-
сейы фыццаг чемпионтё нёлгоймёгтё ёмё
сылгоймёгты 'хсён.

35 азёй фылдёр нё фё-
цард ацы рухс дунейы Заво-
ды поселочы цёрёг Хъам-
болты Аслёмбег ёмё Та-
марёйы лёппу Игор. Сёр-

магонд ёфсёддон опера-
цийы нё хъёбатыр ёфсёд-
донты раззаг рёнхъыты,
ёдёрсгёйё ёгъатыр
знаджы ныхмё цёугёйё,
йё цард радта нё Фы-
дыбёстёйы хёдбардзинад
ёмё сёрибар сомбоны
сёраппонд. 
Йё фёстё баззадысты

ёнёкёрон стыр зёрдё-
рыст ёмё цёссыгкалгёйё
ныййарджытё, цардёмбал
Маргаритё… Сё фыды та,
кёдмё цёрой, уёдмё

мысдзысты гыццыл Кермен
ёмё Хетёг. Цы чындёуа,
алкёмён дёр, ёвёццё-
гён, йё хъысмёт йемё
райгуыры...
Хъамболты Игорён йё

хёстон сгуыхтдзинёдты
тыххёй паддзахад саккаг
кодта "Хъёбатырдзинады
орден" (йё мёлёты
фёстё). Уый тыххёй Указ
бафыста Уёрёсейы Феде-
рацийы Президент Влади-
мир Путин.

Номарён

Мысдзысты хъёбатыр 
ёфсёддоны 

Хъамболты бинонтё бузныг зёгъынц, сё зы-
ны сахат, Хъамболты Аслёнбеджы фырт Игоры
зианы бон сё фарсмё чи ёрбалёууыд, сё рис
сын чи фёрогдёр кодта, уыцы ёрцёуёг дзыл-
лёйён, ёмё хъусын кёнынц, йё дыууис-
сёдзём боны кёнд кёй уыдзён абон, 24 ию-
ны, сабаты, Заводы поселочы, Даргъ-Къохы
уынджы 33-ём хёдзары. 

УАЛЫТЫУАЛЫТЫ ЧерменЧермен
КЁСЁБИТЫКЁСЁБИТЫ АлинёАлинё

Ацы аз 1100 цёгат-
ирыстойнаг ёнахъомён
куыст раддзысты. Ныри-
дёгён 500 ёнахъомы
фёллой кёнынц алыхуы-
зон куыстуётты, стёй
ёхсёнадон куыстытё
ёххёст кёнынц.
Ацы хабар фехъусын

кодта нё республикёйы
Адёмён куыстдёттёг ко-
митеты сёрдары хёдивёг
Эллё Авакова.

— Ёнахъомён ис
фёзуат ёфснайыны, кё-
нё ёндёр кустытё ёх-
хёст кёныны бар. Зё-
гъём, хёсты архайджыты
уёлмёрдтё ёфснайд кё-
мё гёсгё ёрцёуынц, нё
ведомствё Уёлахизы бо-
ны кадён саразы ахём
акци "Уёлахизы бындар-
тё". Нё комитет
ёнахъомтён бафиды
2250 сомы, куыстдёттёг
та ацы ёхцамё бафтауы
ёртё-цыппар мин сомы,
— загъта бёрнон сылгой-
маг.
Уё зёрдыл уын лёу-

уын кёнём: Уёрёсейы
"Фёллойадон кодекс"
ёнахъомты фёллойы
фётк биноныг амоны.
Зёгъём, 16 азы кёуыл
нёма сёххёст, уыцы
ёнахъомтё къуырийы
дёргъы хъуамё кусой
тёккё фылдёр 24 саха-
ты, 16 азёй 18 азы онг
кёуыл цёуы, ахём
ёнахъомтё та — тёккё
фылдёр 35 сахаты дёр-
гъы. Ёнахъомты фылдёр
хай кусы скъолаты бын-
дурыл арёзт сёрдыгон
фёллойадон лагерты.

ДАТИТЫ Ольгё

Ёрыгётты 
сёрд

Ёнахъомтён —
куыст

Хозиты мыггаг хъыгзёрдёйё тёфёрфёс кёны сё
хёрёфырт  Челдыты Русланён, йё бинойнаг

ЦЫРЫХАТЫ
Хадзымураты чызг Фатимё

кёй амард, уый фёдыл.
Зиан рахёсдзысты абон, 24 июны, сабаты, Дзёуджы-

хъёуы, Хъесайы-фырты уынджы 19-ём хёдзарёй. 

